
АННОТАЦИЯ 
Мақолада тарихий манбалар ва адабиётларга асосланган ҳолда Туркистон 

минтақасидаги этник жараёнлар ёритилган. Жумладан, Зарафшон водийси,  Қашқадарё ва 
Сурхондарё воҳалари, ҳозирги Тожикистон ҳудудидаги Вахш, Кофирниҳон, Панж ва 
Туркманистон худудига тегишли Мурғоб дарёси воҳаларидаги,  Марғилон, Ўзган, Андижон, 
Наманган, Тошкент, Чимкент, Туркистон, Авлиёота, Пишпак, Сузак, Оқмачит, Амударё 
соҳилларида жойлашган Хива, Урганч, Кат, Кўҳна Урганч, Хазорасп, Қўнғирот, Хўжайли, 
Курдар (ҳозирги Чимбой) каби шаҳарлар ва аҳоли масканларида истиқомат қилган 
аҳолининг этник таркиби тўғрисида маълумот берилган. Шунингдек, Россия империяси 
Туркистон ўлкасини эгаллагандан кейин ю з бекрган этник жараёнлар, аҳолини кўчириш 
сиёсати каби масалалар баён этилган. 

Калит сўзлар: Туркистон, этник таркиб, Бухоро амирлиги, Хива Хонлиги, Қўқон 
хонлиги, қозоқлар, туркманлар, ўзбеклар, сартлар, тожиклар. 

ЭТНИЧЕСКИЕ ПРОЦЕССЫ В ТУРКЕСТАНЕ ВО ВТОРОЙ ПОЛОВИНЕ XIX ВЕКА 

 
АННОТАЦИЯ 

В статье на основе исторических источников и литературы описаны этнические 
процессы в Туркестанском регионе. В частности, в Зарафшанской долине, Кашкадарьинском 
и Сурхандарьинском оазисах, в речных оазисах Вахш, Кофирнихон, Пяндж и Мургаб на 
территории современного Таджикистана, в Маргилане, Узгене, Андижане, Намангане, 
Ташкенте, Шымкенте, Туркестане, Авлиете, Пишпаке, Сузаке., Сузак, Сузак, Сузак сведения 
об этническом составе населения, проживающего в таких городах и поселках, как Хива, 



¤ТМИШГА НАЗАР | ВЗГЛЯД В ПРОШЛОЕ | LOOK TO THE PAST                                 №SI-3 | 2021   
 

408 
 

Ургенч, Кат, Старый Ургенч, Хазарасп, Кунград, Ходжайли, Курдар (ныне Чимбай). Также 
охватывает такие вопросы, как этнические процессы и политика переселения, которой 
подверглась Российская Империя после оккупации Туркестана. 

Ключевые слова: Туркестан, этнический состав, Бухарский эмират, Хивинское 
ханство, Кокандское ханство, казахи, туркмены, узбеки, сарты, таджики. 

 
Khasanboy Rakhmatillaev, 

Fergana State University 
Department of World History Associate Professor, 

сandidate of Historical Sciences arakhmatillayev@list.ru  
 

ETHNIC PROCESSES IN TURKESTAN IN THE SECOND HALF OF THE XIX 
CENTURY 

ABSTRACT 
The article describes ethnic processes in the Turkestan region on the basis of historical 

sources and literature. In particular, in the Zarafshan Valley, Kashkadarya and Surkhandarya oases, 
in the Vakhsh, Kofirnikhon, Pyanj and Murghab river oases on the territory of modern Tajikistan, in 
Margilan, Uzgen, Andijan, Namangan, Tashkent, Shymkent, Turkestan, Avliet, Pishak., Suzak, 
Suzak, Suzak information on the ethnic composition of the population living in cities and towns 
such as Khiva, Urgench, Kat, Stary Urgench, Khazarasp, Kungrad, Khojaili, Kurdar (now 
Chimbay). It also covers issues such as ethnic processes and resettlement policies that the Russian 
Empire underwent after the occupation of Turkestan. 

Index Terms: Turkestan, ethnic composition, Bukhara Emirate, Khiva Khanate, Kokand 
Khanate, Kazakhs, Turkmens, Uzbeks, Sarts, Tajiks. 

 
1. Долзарблиги: 
ХIХ асрга келиб Бухоро амирлиги ўзбек хонликлари орасида ўзининг худуди, аҳолиси 

ва табиий ресурлари билан муҳим мавқега эга бўлиб қолган эди. Унинг географик худуди 
қарийб 200 минг квадрат километрни ташкил этган бўлиб, чегаралари жанубда Амударёнинг 
сўл қирғоғидан  Сирдарёгача чўзилиб, шимолий қисми қозоқ жузлари билан якунланган эди. 
Амирлик шарқда Помир тоғларидан  ғарбда Хива хонлиги худудларигача бўлган ерларни 
ташкил этган. Бухоро ва Самарқанд каби йирик шаҳарлар амирликнинг марказий қисми 
ҳисобланиб, Зарафшон водийсида жойлашган эди. Шунингдек, Қашқадарё ва Сурхондарё 
воҳалари, ҳозирги Тожикистон ҳудудидаги Вахш, Кофирниҳон, Панж ва Туркманистон 
худудига тегишли Мурғоб дарёси воҳаларидаги заминлар ҳам Бухоро амирлигига таълуқли 
эди. Унинг пойтахти Бухорои шариф бўлган. Шу билан бирга, йирик шаҳарлардан 
Самарқанд, Қарши, Шаҳрисабз, Китоб, Ғузор, Термиз, Шеробод, Хисор, Душанбе, Кулоб 
ҳисобланган. Бундан ташқари Бухоро билан Хива ўртасидаги Марв ва Чоржўй, хамда Қуқон 
билан Бухоро амирлиги ўртасидаги Жиззах,  Ўратепа ва Хўжанд шаҳарлари улар ўртасида 
қўлдан-қўлга ўтиб турган эди. ХIХ асрнинг биринчи ярмида Бухоро амирлигида 2 миллионга 
яқин аҳоли яшаган. Зарафшон водийсида 300-350 минг, Қашқадарё воҳасида – 500 минг, 
Сурхондарё воҳасида – 200 минг, Шарқий Бухорода – 500 минг аҳоли яшар эди. Аҳолининг 
этник жараёни қавм-уруғлардан иборат бўлиб, уларнинг 57 фоизига яқини ўзбекларни 
ташкил этган. Бундан ташқари ўша даврда ўзбек элати таркибига кирган манғит, сарой, 
қўнғирот, жабғу, қарлиқ, қалмоқ, найман, қипчоқ, минг, юз қабилалари ҳам кўпчиликни 
ташкил этган эди [6. 44]. 

Хива хонлиги эса ўша даврда жанубда Эрон, шарқда Бухоро амирлиги, ғарбда Каспий 
денгизи, шимолда қозоқ жузлари билан чегарадош эди. Шу билан бирга хонлик ўзининг 
сувсиз ва поёнсиз Қорақум, Қизилқум саҳролари билан бошқа мамлакатлардан ажралиб 
турар эди. Амударё соҳилларида жойлашган Хива, Урганч, Кат, Кўҳна Урганч, Хазорасп, 
Қўнғирот, Хўжайли, Курдар (ҳозирги Чимбой) каби шахарлар хонликнинг йирик шахарлари 
хисобланар эди. Аҳолининг кўпчилик қисмини ўзбеклар ташкил қилиб, улардан энг кучли ва 

кўп сонлилари қўнғирот, найман, қиёт, уйғур, нукуз, қанғли, хитой, ва қипчоқ қабилалар эди. 
Бундан ташқари хонлик худудида туркманлар ва қорақалпоқлар ҳам яшаган [6. 47]. 

ХIХ асрнинг биринчи ярмида Қўқон хонлиги худудий жихатдан Ўрта Осиёдаги йирик 
давлат бўлган. Хонлик шарқдан Шарқий Туркистон, ғарбдан Бухоро амирлиги ва Хива 
хонлиги, шимолдан Россия ўртасида ҳувуллаб ётган Мирзачўл ва Муюнқул чўллари, 
жанубдан эса Қоратегин, Кўлоб, Дарвоз, Шўғнон каби тоғли ўлкаларни ўз ичига олган холда  
чегараланиб турар эди. Яна шуни таъкидлаб ўтиш керакки, хонлик ўзининг серсув дарёлари, 
сўлим водийлари, серхосил ва унумдор ерлари билан ҳам Бухоро амирлиги ва Хива 
хонлигидан фарқ қилар эди. Унинг маркази Қўқон бўлиб Марғилон, Ўзган, Андижон, 
Наманган, Тошкент, Чимкент, Туркистон, Авлиёота, Пишпак, Сузак, Оқмачит каби йирик 
шаҳарлар ҳам Қўқон хонлиги тасарруфида эди.  

Қўқон хонлигида аҳоли маълум даражада зич жойлашган бўлиб, ўша даврда 3 
миллионга яқин киши истиқомат қилган. Хонликнинг пойтахти Қўқонда 80 минг, Тошкент 
шахрида эса 60 минг киши яшаган. Қўқон хонлиги аҳолисининг кўпчилик қисмини ўзбеклар, 
қолганлари эса тожиклар, қирғизлар, қозоқлар, уйғурлар, қорақолпоқлар эди. Шу билан 
бирга улар билан ёнма-ён яхудийлар, татарлар, ҳиндлар ва бошқа элатларнинг вакиллари ҳам 
яшар эди [6. 48-49]. Бундан хулоса қилиш мумкинки, ХIХ асрнинг биринчи ярмида Ўрта 
Осиё аҳолисининг этник таркибига кескин таъсир этадиган воқеалар бўлмаган, яъни 
Марказий Осиёдаги амирлик ва хонликлар ҳудудларига бошқа ҳудудлардан йирик аҳоли 
миграциялари бўлмаган. Хонликлар ўртасидаги турли можаролар бўлиб турган бўлса ҳам, 
лекин кўпсонли маҳаллий аҳоли  орасида консолидация (ўзаро яқинлашув) жараёнлари 
давом этган эди.    

Бизга тарихий манбалардан маълумки,  Кавказ, Волгабўйи, Сибирь ва Ўрта Осиё 
устидан хукумронлик қилиш рус подшоларининг азалий орзу-ниятлари бўлган эди. Россия 
подшоси Иван Грозний ана шу ниятларни амалга оширишни бошлаб берган эди. У ХVI 
асрнинг иккинчи ярмида Қозон, Аштархон ва Сибирь хонликларини босиб олган эди [6. 27].  

2.Методлар ва ўрганилганлик даражаси: 
Подшо Россияси ўзбек хонликлари тўғрисида аниқ маълумотлар тўплаш ва уларни 

синчиклаб ўрганишга Пётр I давридан жиддий киришган. Бунинг учун у Хива хонлиги, 
Бухоро амирлиги ва Қўқон хонлигига турли ҳарбий ва илмий экспедициялар жўнатиб, 
улардаги мавжуд аҳволни хартамонлама ўрганган. Ўрта Осиё ерларига кириб бориш эса ХIХ 
асрнинг иккинчи ярмидан яъни подшо Николай 1 давридан (1825-1855) бошланган эди. 
Шуни таъкидлаш жоизки, Россияни 1853-56 йиллардаги Туркия билан Қрим урушида 
мағлубиятга учраши, 60-70 йилларда Россияда ўтказилган иқтисодий ислоҳотлар, АҚШдаги 
фуқаролар уруши туфайли Россия фабрикаларига келтириладиган пахта толасини кескин 
камайиши, қолаверса, крепостнойлик бекор қилингандан сўнг ерсиз ёки кам ерли аҳолининг 
истило қилинган худудларга кўчириш мақсади ҳам хукумат режасида мавжуд бўлган. 

 Мана шундай ҳолатда Туркистон минтақаси Россия учун энг арзон ҳом ашё манбаи 
ва тайёр саноат молларини сотадиган бозор сифатида зарур бўлиб қолган эди. 

Чор Россиясининг истилочилари, 1853 йилда дастлаб, Қўқон хонлигининг  Оқмачит 
қалъасини эгаллаш билан ўзларининг мустамлакачилик сиёсатларини бошлаган эдилар. 
Бирин-кетин Пишпак, Тўқмоқ қалъалари, Авлиёота, Туркистон ва сўнг Бухоро амирлигининг 
худудларини, охири Хива ерларини қўлга олиб, Ўрта Осиёда ўз сиёсий мавқеиларини 
мустаҳкамлаб оладилар. 1867 йилда таркибида Сирдарё ва Еттисув влоятлари бўлган 
Туркистон генерал-губернаторлиги тузилиб, 90-йилларда уни вилоятларининг сони 5 тага 
етган эди. Туркистон Хазина Палатаси томонидан тузилган ижтимоий хўжалик бошқармаси 
ҳужжатларида кўрсатилишича, 1884 йилда Қўқон шаҳрида 7711 ҳовли бўлиб, уларда 60 минг 
ўзбек, 2400 тожик, 420 қирғиз, 410 лўли, 302 рус, 72 дунган, 21 ҳинд, 17 афғон истиқомат 
қилган [6. 235]. 

  Чор Россияси жуда узоқни ўйлаб иш тутди, яъни қандай қилиб бўлса ҳам ўлка 
бойлигини Россия манфаатига хизмат эттириш йўлларини қидириб топадиган иқтисодчи, 
молиячи, инженер-техник ва ирригатор мутахассисларни Туркистонга юбора бошлади. 

Шулардан бири А.В.Кривошейн Туркистонда қўйидаги ишларни амалга ошириш 
кераклигини таъкидлайди, пахтачиликни ривожлантириш, ирригация иншоотларини қуриш, 
Россия қишлоқларидан аҳолини кўчириб келтиришни жорий этиш каби талабларни қўйди [1. 
282].  Шундан сўнг, Россия губерняларидан рус деҳқонларини кўчириб келтириш ва уларни 
10 танобдан кам бўлмаган ер билан таъминлаб жойлаштириш қонунлаштирилди [1. 283].          
Империянинг қоратупроқли марказий худудларида ер танқислиги туфайли ҳамда рус 
капитализмининг таянчи сифатида Россиянинг марказий губерняларидан рус деҳқонларини 
кўчириш бошланиб кетди. 1875-1890 йиллар оралиғида Туркистонга 1300 оила кўчиб келиб, 
ўлкада 19та рус қишлоғи ташкил топди. 1891-1892 йиллардаги очарчилик туфайли 
келувчилар сони кўпайиб,  яна 25та рус қишлоғлари ташкил топган эди [1. 284]. 1896 йилги 
“Низом” Туркистонда пахта яккаҳокимлигига йўл очди. Туркистондан Россияга 
юбориладиган пахтадан бож олинмайдиган бўлди. Солиқ солишда ҳам пахтакорларга айрим 
имтиёзлар берилди. Бундай сиёсат Туркистонга Россиядан кўчиб келадиган рус 
деҳқонларини сонининг кўпайишига олиб келди. Натижада, ХХ аср бошига келиб, 
Туркистондаги русларнинг сони 197 мингдан ошиб кетди. 1906-1915 йилларда Сирдарё ва 
Фарғона водийсида рус деҳқонлари учун маҳаллий аҳолининг 749,9 минг таноб ери мусодара 
қилинди. Россия учун пахта экиладиган майдон 1885 йилда 41,4 минг таноб бўлса, 1915 
йилга келиб, унинг миқдори 541,9 минг танобдан ошиб кетган [1. 286]. ХХ аср бошида 
ўлканинг биргина Фарғона вилоятида махаллий, рус ва чет эл капиталига қарашли 157 та 
пахта тозалаш заводи фаолият кўрсатар эди. 1916 йилга келиб, Туркистонда пахтанинг 
Америка навини экиш 7 мартага кенгайган. 

Ўлкани Россия билан боғлайдиган темир йўл ишга тушгач, рус ва чет эл капиталининг 
Туркистонга кириб келиши янада жадаллашди. Биринчи жаҳон уруши арафасида 
Туркистонда дастлабки электр станциялар пайдо бўлди. Масалан, “Чимиён” нефтни ҳайдаш 
заводи дизел электр станциясидан қувват оларди. Қовунчи қанд заводи эса хусусий ГЭС ига 
эга эди. Туркистон ўлкасида электр қувватининг ишлатилиши ҳали бошланғич босқичида 
бўлган даврда, Ғарбий Европа мамлакатлари эса бу йўлни 30-50 йил олдин босиб ўтишган 
эди. Капиталистлар қурилиш ишларида арзон ишчи кучига эҳтиёж сезганлари сари подшо 
маъмурияти ўлкага чет эл фуқароларининг иш излаб келишига тўсқинлик қилмаган. Биргина 
Фарғона водийсига фақат Қошқардан  уйғур ва дунгон халқларидан, 1904 йили 14556 киши, 
1905 йили 13337 киши, 1907 йили 25056 киши, 1909 йили 12725 киши, 1911 йили 26463 
киши, 1912 йили эса 27174 киши ишлаш учун келган эди. Бундан ташқари, Афғонистон, 
Эрон, ва Шарқий Туркистондан ҳам иш қидириб келганлар бўлган. Улар асосан, қишлоқ 
хўжалик маҳсулотларини қайта ишлаш корхоналарида, конларда, қурилишларда ва темир 
йўлларида қора ишчи бўлиб фаолият кўрсатганлар [6. 239-241].  

3. Тадқиқот натижалари:  
Туркистонда 1897 йилга қадар аҳоли рўйҳати ўтказилмаган, биринчи аҳоли рўйхати 

ўз хусусиятларига эга бўлсада, ундаги айрим маълумотлардан фойдаланишимиз мумкин. 
Жумладан ўлканинг энг йирик шаҳри Тошкенда 155,710 киши яшаган, энг аҳоли зич уездлар 
Қўқон ва Андижон бўлиб, уларда 1кв,км.га 28,3 киши тўғри келган [4. 61].  

Туркистон генерал-губернаторлигининг Фарғона вилояти маъмурияти томонидан 
тўпланган маълумотга кўра вилоят аҳолисининг умумий сони 716,1 минг кишини ташкил 
этган, улардан ўзбеклар 475,6 минг, шунингдек, қипчоқлар 5,6 минг, турк 5,1 минг, курама 
1,4 минг, ва юзлар 0,3 минг киши яшаган. Умуман олганда, кейинчалик ўзбекларнинг 
умумий сони 493,8 минг кишини (69%), қирғизлар 104,1 минг(14,5%) ва тожиклар 43 минг 
(6%) ни ташкил этган [5. 38]. Аҳолининг умумий сони бу даврларда жуда тез ўсган. Масалан, 
1890 йилда 801,3 минг кишини ташкил этган бўлса, 1891 йилда-801,6 минг, 1892 йилда-822 
минг, 1893 йилда-951,7 минг, 1895 йилда-1045,7 кишини ташкил этган.  

4. Хулосалар: 
аҳоли сонини ғоят ортиши хақиқий ўсиш ҳисобига эмас, балки кўчириш сиёсати 

билан, Россиянинг марказий қисмидан, Уралдан, Волгабўйидан хамда империянинг жанубий 
вилоятларидан келган русийзабон халқлар эвазига бўлгандир. Ёки  яна бир мисол, 1877 

йилда асос солинган шаҳар-Янги Марғилон (Фарғона)да руслар сони, харбийларни қўшиб 
ҳисоблаганда, махаллий аҳолига қараганда бирмунча кўпроқ бўлган [5. 39]. Шундай қилиб, 
ХIХ асрдаги этник жараёнлар натижасида ўзбеклар, тожиклар, туркманлар, қирғизлар, 
қозоқлар яшаган худудлар стабиллашиб, уларнинг хар бирида уруғ, қабила ва элатларнинг 
ассимилация ва мужассамлашув жараёнлари давом этган бўлса, иккинчи томондан бу даврда 
чоризмнинг кўчириш сиёсати билан руслар, украинлар, беларуслар, немислар, еврейлар, 
арманлар тотарлар [2. 126], ва бошқаларнинг келиб жойлашишлари амалга ошган эди. Яна 
шуни таъкидлаб ўтиш жоизки, ХХ аср арафасида ўзбекларнинг манғит, найман, минг, 
кенагас ва бошқа қабилалари ўзлигини сақлаб қолганлар. 

 Қолаверса, аҳоли ўзини миллати ёки элатига қараб эмас, балки маълум бир йирик 
шаҳарга кўчиб келган бўлса, (масалан Тошкентга) уларни маҳаллий аҳоли томонидан 
Андижонлик, Қўқонлик, Марғилонлик деб аташ анъанаси ҳам кенг тарқалган эди. 

Самарқанднинг эски шаҳар қисми маҳаллаларининг номлари ҳозирги кунгача ўша 
жойнинг туб аҳолисини келиб чиқиш жойи билан “Гузари Андижони”, “Гузари Тошканди”, 
“Гузари Зомини”, “Гузари Ёмини” ва ҳ.к. деб, аталиб келинади [3]. 

